
WAT DOEN EK OM DIE WOORD VAN GOD UIT TE DRA NA ALLE VOLKE EN TALE?
Jesus se opdrag: Lukas 12:35-48
U wat die lewe so rustig vat, waarmee sal Jesus u besig vind as Hy skielik kom? Hy sê: Ek kom soos ’n dief in die nag, wanneer jy rustig droom in jou slaap, dan kom ek skielik op jou af.
Jesus waarsku ons om besig te wees met die uitdra van Sy woord, Sy boodskap, die blye boodskap van die verlossing wat daar in Jesus Christus is: ons Verlosser en Saligmaker, ons Koning. Elkeen wat glo dat Jesus die eniggebore Seun van God is, het die opdrag. Geen gelowige mag passief wees nie, maar soos Hy in Lukas 12 vanaf vers 35-48 dit stel, moet ons volhard in getrouheid in die getuienis. Soos hy aan die Gadarener gesê het: Gaan na jou mense toe, vertel hulle wat die Here vir jou gedoen het. Jy wat die gawe van die geloof ontvang het, jy het die verantwoordelikheid om die boodskap uit te dra. As jy nie kan, of die vrymoedigheid het nie, kan jy van dit wat Hy jou gegee het offer, en so die uitdra of die uitsaai bevorder.
Moet nie ontrou wees ten opsigte van jou verantwoordelikheid nie. Lees in Lukas 12:47 en sien en verstaan en glo en volbring jou opdrag, sodat jy medewerker vir God se koninkryk mag wees en mag hoor: Mooi so getroue en gehoorsame dienskneg, oor min was jy getrou, oor baie sal ek jou aanstel.

